Bord na ) .
Gaidhlig www.gaidhlig.scot

PASGAN-IARRTAIS AIRSON
DREUCHD A’ CHEANNAIRD

An Ceéitean 2023

larrtas ro: 10m Diluain 19mh Ogmhios 2023

Agallamhan: 28/29mh Ogmhios 2023 ann an
Glaschu




Bord na
Gaidhlig

Ro-radh
Tapadh leibh airson uidh a nochdadh ann an dreuchd a’ Cheannaird aig Bord na Gaidhlig.

Chaidh Bord na Gaidhlig a steidheachadh ann an 2005, agus tha sgioba-obrach fiosrach is easgaidh
aige agus fon ughdarras a chaidh a bhuileachadh air, bidh e ag obair le coimhearsnachdan, le
foghlam, agus ann am com-pairt ri buidhnean poblach eile agus ann an daimh ri Mhinistearan
Riaghaltas na h-Alba.

Rinneadh torr adhartas leis a’ Ghaidhlig sna beagan bhliadhaichean mu dheireadh, agus tha torr ann
ri dhéanamh fhathast. Tha iomadh structar, buidheann agus iomairt chudromach ann agus tha e
cudromach gun obraich iad gu h-éifeachdach gus taic a chumail ri coimhearsnachd a’ chanain, gus a
neartachadh agus gus an aireamh de dhaoine a tha a’ bruidhinn, ag ionnsachadh agus a’ cleachdadh
a’ chanain ardachadh.

Tha amasan soilleir, adhartach aig Ministearan na h-Alba airson na Gaidhlig ann an Alba, agus tha
amasan a cheart cho ard aig coimhearsnachd na Gaidhlig fhein a thaobh na tha iad a’ suileachadh
airson a’ chanain. ’S e am cudromach a tha seo do Bhord na Gaidhlig, leis an ath Phlana Naiseanta
Gaidhlig gu bhith air foillseachadh, gealltanas Riaghaltas na h-Alba gus Bile Cananan na h-Alba a
thoirt a-steach a bharrachd air Ath-leasachadh Foghlaim, agus builean Cunntas-sluaigh 2022 air faire.
Ann a bhith a’ coileanadh a dhleastanais, cuiridh am Bord cuideam gu sonraichte air grunn
raointean, a’ gabhail a-steach: cleachdadh coimhearsnachd, foghlam ro-sgoile agus reachdail,
ionnsachadh inbheach agus cleachdadh na Gaidhlig san eaconamaidh.

’S ann aig an am seo a tha am Bord a’ feuchainn ri Ceannard Ur fhastadh. Is e dreuchd dhubhlanach
a th’ ann, dreuchd a bheir toileachas mor dhan neach a gheibh an obair.

Co sinne agus de bhios sinn a’ deanamh
Co sinne

’S e Bord na Gaidhlig a’ bhuidheann phoblach le uallach gus planadh a dheanambh airson agus
stilireadh a thoirt dhan iomairt gus a’ Ghaidhlig agus a cultar a thoirt air adhart ann an Alba as leth
Riaghaltas na h-Alba.

Ar n-ard-amas

Gum bi a’ Ghaidhlig air a faicinn is air a cluinntinn gu laitheil air feadh na h-Alba, chun na h-ire ’s gum
bi i air a h-aithneachadh mar phairt bhunaiteach de bheatha muinntir na h-Alba agus mar chanan
priseil a tha a’ cur ri cultar is eaconamaidh na duthcha.

Na tha sinn a’ deanamh

Stiuireadh

o Bidh sinn a’ cruthachadh Plana Naiseanta na Gaidhlig agus a’ déanamh leirmheas air a
libhrigeadh

. Bidh sinn a’ toirt stitireadh is comhairle do chach a thaobh iomairtean Gaidhlig

° Bidh sinn a’ cur Gaidhlig agus a cultar air adhart gu h-ionadail, gu naiseanta agus gu h-eadar-
naiseanta

Combhairle

o Bidh sinn a’ toirt comhairle do Mhinistearan Riaghaltas na h-Alba air clisean Gaidhlig

o Bidh sinn a’ foillseachadh stitireadh reachdail gus foghlam Gaidhlig a thoirt air adhart

Taic

o Bidh sinn a’ toirt fa-near do is a’ frithealadh air feumalachdan nan coimhearsnachdan

° Bidh sinn a’ toirt taic do bhuidhnean poblach gus na Planaichean Gaidhlig aca ullachadh is a

chur an gniomh
. Bidh sinn a’ toirt seachad maoineachadh gus Gaidhlig a thoirt air adhart.

Gheibh sibh torr a bharrachd fhiosrachaidh air an obair againn air ar laraich-lin www.gaidhlig.scot,
san aithisg bhliadhnail mu dheireadh againn Aithisg Bhliadhnail 21/22 agus aithisg sgrudaidh
bliadhnail mu dheireadh Aithisg Sgrudaidh 21/22.

A’ Bhuidheann

Tha tri oifisean aige — Inbhir Nis, Steornabhaigh is Glaschu le buill den sgioba-stiuiridh stéidhichte
anns gach aite. Tha 25 luchd-obrach ann uile gu léir is 6 buill neo-dhreuchdail air a’ Bhord-stitiridh,
a’ gabhail a-steach a’ Chathraiche. ’S e buidseat na buidhne airson 23/24 £5.524m, agus faodar suas
ri £1.609m a chosg mu choinneamh chosgaisean ruith.

Theid coinneamhan den Bhord-stiuiridh is na Comataidhean a chumail gu poblach leis na paipearan
air fhoillseachadh air ar larach-lin. Bidh a’ bhuidheann ag obair a réir Sgriobhainn Bun-fhréama leis
an Riaghaltas, Scottish Public Finance Manual is riaghailtean is poileasaidhean eile a tha a’ stiuireadh
obair aig buidhnean poblach ann an Alba.

Ar Luachan

‘S e luachan na buidhne Atharrachadh, Conaltradh, Earbsa, Spéis is Taic. Bidh iad a’ stiuireadh nan
doighean-obrach againn taobh a-staigh is taobh a-muigh na buidhne.


http://www.gaidhlig.scot/
https://www.gaidhlig.scot/wp-content/uploads/2022/11/BnG-21-22-Oct24.pdf
https://www.audit-scotland.gov.uk/publications/bord-na-gaidhlig-annual-audit-202122
https://www.gaidhlig.scot/wp-content/uploads/2021/02/BnG-Framework-document-Updated-Feb-2021.pdf
https://www.gaidhlig.scot/wp-content/uploads/2021/02/BnG-Framework-document-Updated-Feb-2021.pdf
https://www.gov.scot/publications/scottish-public-finance-manual/

An tagraiche soirbheachail

Tha sinn a’ sireadh neach dana is lan spionnaidh aig a bheil uidh anns a’ Ghaidhlig agus a cultar ann
an Alba agus cuideigin as urrainn an storas naiseanta seo a thoirt air adhart. Is docha gu bheil sibh a’
tighinn bho arainneachd eile san roinn phoblaich no san treas roinn le focas naiseanta.

Gu sonraichte, bidh sibh comasach air dearbhadh gu bheil na feartan a leanas agaibh:

. Smaoineachadh ro-innleachdail farsaing agus léirsinneach agus sgilean ceannais air leth gus
buaidh a thoirt agus gus co-reiteachadh a dh’ionnsaigh leirsinn Bhord na Gaidhlig.

o Comas air atharrachadh a stitiireadh sa bhuidhinn agaibh, a bhith a’ libhrigeadh ann an doigh
gus barrachd buaidh a chruthachadh, a bhith a’ cur ri seasmhachd na buidhne agus ri
leasachadh leantainneach.

o A’ toirt buaidh aig ire naiseanta le goireasan cuibhrichte

° Sar-mhathas ann an riaghladh, riaghladh ionmhais, geilleadh, agus a bhith a’ cothromachadh
chunnartan is chothroman dhan bhuidhinn.

. Obair com-pairteachais eifeachdach agus stiuireadh luchd-uidh fior mhath, ag obair comhla
ri ard-stitirichean taobh a-staigh an riaghaltais, agus roinnean poblach is coimhearsnachd.

. Sgilean agus eolas a fhuair sibh bho bhith ag obair aig ard ire stituiridh.

Is e dreuchd air feadh na h-Alba a tha seo a tha lan-Uine agus maireannach le tuarastal timcheall air
£77k sa bhliadhna. Faodaidh an dreuchd a bhith stéidhichte ann an gin de na tri oifisean, le
obrachadh measgte. Bidh aig an tagraiche soirbheachail ri siubhal gu cunbhalach air feadh na h-Alba
agus mar sin feumar cead draibhidh na RA a bhith agaibh.

Tuairisgeul obrach

Bidh an neach-dreuchd cunntachail dhan Bhord-stiuiridh. Tha am Bord-stiuiridh a’ toirt stitireadh
ro-innleachdail agus ceannardas dhan bhuidhinn gus a dhéanamh comasach dha dleastanasan
reachdail a chur an gniomh agus a amasan is a chinn-uidhe airson na Gaidhlig a choileanadh.

’S e an Ceannard an t-Oifigear Cunntachail agus ni sibh cinnteach gun teid cumail ri Leabhar-laimhe
lonmhas Poblach na h-Alba. Tha e an urra ribh déanamh cinnteach gu bheil airgead BnG air a
chleachdadh gu faiceallach agus gu h-iomchaidh, agus gu bheil maoineachadh air a chleachdadh gu
h-eaconamach agus gu h-eifeachdach. Tha sibh cunntachail dhan Pharlamaid a thaobh mar a
choileanas sibh na dleastanasan agaibh agus airson a bhith a’ cumail ri stiiireadh Ministreil
iomchaidh sam bith.

Mar Cheannard, ni sibh cinnteach gu bheil co-dhunaidhean agus poileasaidhean air an cur an gniomh
gu math agus gu h-eifeachdach le bhith a’ stiuireadh an sgioba-stiuiridh, a’ stiiireadh an luchd-
obrach agus tro bhith a’ brosnachadh obair BnG le buidhnean eile. Anns an dreuchd sin, tha e

cudromach daimhean a thogail le buidhnean eile, buidhnean poblach agus sa choimhearsnachd, a
bharrachd air roinnean riaghaltais eile.

Priomh Amasan

Bidh sibh Cunntachail dhan Bhord-stituiridh, agus bidh sibh a’ stitireadh obair na buidhne, a’
deanamh cinnteach gu bheilear a’ coileanadh amasan is cinn-uidhe ro-innleachdail na
buidhne.

Bidh sibh cunntachail do Pharlamaid na h-Alba agus Ministearan na h-Alba mar Oifigear
Cunntachail Bhord na Gaidhlig.

Bidh sibh ag obair ann an com-pairteachas, a’ toiseachadh agus a’ steidheachadh mhodhan-
obrach Ur-ghnathach a thaobh com-pairteachasan, agus bidh sibh nur dheagh eisimpleir a
thaobh co-chomhairleachadh agus co-obrachadh sar-mhath le priomh luchd-uidh

Bidh sibh a’ stitiireadh agus a’ riochdachadh Bhord na Gaidhlig gus obair na buidhne
adhartachadh, an da chuid air an taobh a-staigh agus an taobh a-muigh, daonnan ag obair
gus amasan fad-Uine Bhord na Gaidhlig a chur an gniomh agus gus cur ri cliu na buidhne.

Bidh sibh a’ stiiireadh cruthachadh, cumail suil air agus ath-sgrudadh ro-innleachdan agus
phlanaichean, tro stiliireadh eéifeachdach air gniomhan agus goireasan Bhord na Gaidhlig.

Bidh sibh cunntachail dhan Bhord airson riaghladh corporra agus airson déanamh cinnteach
gu bheil a’ bhuidheann a’ coileanadh gach dleastanas is uallach reachdail agus san roinn
phoblaich.

Bidh sibh a’ deanamh cinnteach gun cruthaich a’ bhuidheann Plana Naiseanta na Gaidhlig
agus gum bi i @’ cumail suil air a bhuileachadh.

Na tha a dhith anns an dreuchd seo

Tha ceithir priomh sgilean a dhith airson na dreuchd seo. Nithear measadh orra seo aig an agallamh.
A bharrachd air sin, nuair a bhios sinn a’ measadh an tagraidh agaibh, bheir sinn aire shonraichte do
na sgilean agus dhan eolas riatanach a tha air am mineachadh gu h-iosal. Feumaidh sibh dearbhadh
gu bheil gach sgil riatanach agaibh gus agallamh fhaighinn.

Bithear an duil gun stitirich sibh a’ bhuidheann agus gun toir sibh seachad stiuireadh ro-
innleachdail gus an urrainn dhi na h-amasan aice a choileanadh.

Bidh sibh nur phriomh neach-labhairt dhan bhuidhinn agus bidh uallach oibrh airson a
brosnachadh do phriomh luchd-uidh.

Comharraichidh sibh agus bheir sibh aghaidh air ceistean agus cothroman sam bith dhan
bhuidhinn.

Obraichidh sibh gu dluth leis an Sgioba-stiuiridh gus amasan gearr-uine is fad-uine a
shuidheachadh.



Bord na
Gaidhlig

Sgilean is eolas riatanach

Eachdraidh laidir dhearbhte de cheannardais aig ard-ire agus air libhrigeadh ro-innleachdan
gu h-éifeachdach tro bhith a’ stitireadh, a’ brosnachadh agus a’ stitiireadh sgiobaidhean.

Comas dearbhte air doighean a lorg gus fuasgladh a lorg do chuisean iom-fhillte agus
suidheachaidhean far a bheil diofar bheachdan aig daoine.

Eolas roimhe mar Cheannard no eolas farsaing mar Ard-mhanaidsear.

Neach-conaltraidh sar-mhath agus ealanta ann an Gaidhlig agus Beurla le sgilean eadar-
phearsanta laidir, as urrainn sealladh soilleir a chur an ceill a chumas taic ri gniomhachd.

Comasach air daimhean a thogail agus a chumail suas le com-pairtichean, ard-
mhanaidsearan, luchd-uidh bhon taobh a-muigh agus a-staigh.

Eolas cudromach air leasachadh na Gaidhlig agus cultar na Gaidhlig, eolas air an reachdas co-
cheangailte ris agus air poileasaidhean planadh mion-chanain.

Comas déanamh cinnteach gun teid Planaichean Gniomh Corporra is Bliadhnail a
chruthachadh agus a chur an gniomh.

Comas a bhith ag atharrachadh agus a bhith a’ cur beachdan agus spionnadh ri leasachadh
leantainneach.

Sgileil ann an obair com-pairteachais gus déeanamh cinnteach gu bheil proiseactan agus
builean air an libhrigeadh.

Eolas air a bhith a’ stitireadh atharrachadh.

A’ brosnachadh co-obrachadh agus comasach air deiligeadh gu cruthachail ri dubhlain
dhoirbh.

Feumaidh ceum no teisteanas proifeiseanta co-ionann a bhith aig tagraichean.

Agallamh

Bidh agallamhan a’ tachairt ann an Glaschu air an 28/29mh Ogmhios 2023. Mar phairt den agallamh,
theid iarraidh oirbh taisbeanadh a dheanamh air cuspair a theid innse dhuibh san litir cuiridh. Bidh
fiosrachadh anns an litir cuideachd mu co a bhios air a’ phannal agallaimh.

Tuarastal agus Teirmichean is Cumhaichean
Is iad seo priomh eileamaidean a’ phasgain paighidh:
1. Tha an tuarastal bunaiteach eadar £77,021 agus £85,526.

2. Sgeama peinnsein Comhairle na Gaidhealtachd: tha am Bord na bhall de Mhaoin Peinnsein
Combhairle na Gaidhealtachd. Bidh am fastaiche a’ cur 19% ris.

3. Bith 30 la de laithean-saora bliadhnail ann a bharrachd air 7 laithean-saora poblach.

Faodar cosgaisean imrich a phaigheadh, ma bhios seo iomchaidh, a réir poileasaidh a’ Bhuird.

An ath cheum

Thathar an duil cumail ris @’ chlar-ama a leanas, ach tha sinn ag iarraidh an neach as fhearr fhastadh
airson na dreuchd seo, mar sin dh’fhaodadh gun gabh cinn-latha atharrachadh gus freagairt air
tagraichean:

1. Feumar iarrtasan a bhith a-steach gu corporra@gaidhlig.scot ro 10m Diluain 19mh Ogmbhios
2023.

2. Theid agallamh a chumail le pannal air an 28/29mh Ogmbhios 2023.

3. Feumaidh am pannal aonta fhaighinn bho Mhinistearan na h-Alba a thaobh co gheibh an
dreuchd, agus theid co-dhunadh a dhéanamh cho luath ‘s as urrainn as déidh nan
agallamhan.

Ma tha sibh ag iarraidh bruidhinn mun dreuchd air leth seo ann am barrachd doimhneachd agus gu
diomhair, cuir fios dhan Cheannard laithreach, Shona Niclllinnein aig shona@gaidhlig.scot.

Fiosrachadh a tha sinn ag iarraidh bhuaibh
1. Am foirm-iarrtais agus am foirm-sgrudaidh co-ionannachd chothroman air an lionadh;

2. Fiosrachadh comhla ris an iarrtais agaibh, a mhineachas mar a tha na sgilean agus an t-eolas
agaibh a’ freagairt gu sonraichte air priomh dhleastanasan is tuairisgeul na dreuchd;

3. Dearbhadh gur urrainn dhuibh tighinn gu agallamh san seachdain a chaidh ainmeachadh gu
h-ard; no mur a bhi sin comasach, cinn-latha eile air an urrainn dhuibh tighinn gu agallamh;

4, An cunntas-beatha as Uire agaibh.


mailto:corporra@gaidhlig.scot

